
KIRISH

Milliy mustagillikka erishgach, O‘zbekiston Respublika-
sida pedagogika fani taraqgiyotida yangi bosgich boshlandi.
Xususan, pedagogik tadgiqotlarning ko‘lami kengaytirildj,
millly pedagogik madaniyati, merosi chuqur o‘rganilib,
shaxsga ta’lim berish va uni tarbiyalash borasidagi jahon
tajribalari, yutuglaridan milliy xususiyatlarga tayangan holda
foydalanish borasidagi izlanishlar yuzaga keldi.

Oilalarda tashkil etilayotgan tarbiya o‘zining tub
mohiyatiga ko‘ra milliy xususiyatlarni namoyon etish bilan
birga ijtimoiy oila tarbiyasi ijtimoiy pedagogikaning muhim
yo‘nalishi sifatida o‘rganildi.

Oila, turmush va vijdon qonunlari asosida quriladi.
O‘zining ko‘p asrlik mustahkam va ma’naviy tayanchlariga
ega. O‘zbeklarning aksariyati o‘zining shaxsiy farovonligi
to‘g‘risida emas balki, oilasining qarindosh-urug‘lari va yaqin
odamlarini, qo‘shnilarining omon esonligi to‘g‘risida g‘am-
xo‘rlik qilishini birinchi o‘ringa qo‘yadi. Bu esa eng oliy
darajada ma’naviy gadriyat, inson galbining gavharidir.

Oila insonni halol va pokiza bo‘lishiga, ilm fan asoslarini
egallashga, beva-bechoralarni qo‘llab-quvatlashga, tabiatni
e’zozlashga dav’at etadigan diniy, ma’naviy, axloqiy qad-
riyatlarga alohida e’tibor berishga da’vat etadi. Bu borada
buyuk bobokalonlarimiz Imom al-Buxoriy, Baxouddin
Nagshband, Xoja Ahmad Yassaviy, Imom at-Termeziyning



insonni ma’naviy yetuklikka chorlovchi buyuk g‘oyalan,
hikmatlari katta o‘rin tutadi.

Mazkur darslikdan ko‘zlangan asosiy magsad bevosita
oilada bolalarni ma’naviy-axloqiy tarbiyalashda milliy
qadriyatlardan foydalangan holda, oila va oiladagi tarbiyaviy
jarayonni milliylashtirish-xalqimiz orasida unut bo‘layotgan
milliy an’analar, urf-odatlar, marosimlami qayta tiklash,
yoshlar qalbida dinimiz, e’tiqodimizga hurmat munosabatini-
yanada o‘stirishdan iboratdir.

. Oila pedagogikasi darsligi ma’no va mazmuni bilan
uyg‘unlashgan yuksak magsad yo‘lida, murakkab vazifani
bajarishga qaratilgan ezgulik nishonasidir.

Bo‘lajak tarbiyachi va o‘gituvchi mutaxassislarni oilada
bola tarbiyasi muammolamni hal qilish masalalari haqida
bilim va malakalarini shakllantiriladi. Bo‘lajak mutaxas-
sislarni oilaviy hayotga tayyorlash imkonini yaratadi. Mazkur
darslik fagat pedagogik kasb-hunar kollejlari, oliy o‘quv
yurtlari talabalari uchungina emas, balki ota-onalar va oddiy
mehnat ahliga ham xizmat qiladi.



I bob. OILA PEDAGOGIKASINING PREDMETI,
MAQSADI VA VAZIFALARI

Komil insonni voyaga yetkazishda oila va jamiyatni o‘rni
uni tarbiyadagi uzviyligi, uzluksizlik asosida amalga oshishi
bu yaxlit bir qonuniy jarayondir.

Oila pedagogikasi jamiyatning shaxs tarbiyasiga doir
muhim davlat siyosatidagi ustuvor vazifalarini mukammal
bajarishida xizmat qiladi, ta’lim-tarbiyaga doir bilimlar
mushtarak holda jamlab farzand tarbiyasiga doir tartib,
goidalarning sinovdan o‘tkazuvchi va amalda tatbiq giluvchi
ota-onaning faoliyatidir.

Oila pedagogikasining predmeti:

Oila pedagogikasi sari, 0‘z ustida ishlashi, izlanishi tan-
langan vosita usullarini go‘llashi va natijasini ko‘ra bilishini
hamda tarbiyachilik san’atiga ega bo‘lishi uchun o‘rgatuvchi
fandir.

Oila pedagogikasi quyidagilarga amal qiladilar:

o ta’lim-tarbiyaning zamonaviy talab darajasiga va tar-
biya qonuniyatlariga amal giladi;

e oilada berilacigan tarbiya mazmuni;

e oilada farzand tarbiyasida go‘llanadigan usul va vositalar;

e insoniyatni ma’naviy rivojlanishi bilan oilada farzand
tarbiyasining uyg‘unligi;

e oilada farzand tarbiyasidagi mahorat va madaniyatiga
amal qilish.



Oila pedagogikasining magsadi:

o oila tarbiyasiga doir muammolarning holati, gqonu-
niyatlarini o‘rganishga qaratiladi.

QOila tarbiyasining vazifalari:

e oila tarbiyasiga doir bir butun muammolami hal gilish;

e oilaviy tarbiyaning samaradorligini oshirish va uning
davlatni ustuvor talablariga javob beradigan komil inson
tarbiyalashdir;

o oila tarbiyasida milliy qadriyatlardan o‘rinli foydala-
nish, pedagogik qonun-qoidalarga rioya qilishdir;

e fan va texnika yutuglaridan unumli foydalanish;

e ilg‘or oilalardagi muovaffaqgiyatli ish uslublarini o‘rga-
nish; '

e ota-onalarni pedagog mutaxassislar bilan hamkor-
likgini o‘rnatish kabilarni amalga oshirish;

e barkamol inson tarbiyasiga doir muammolarni hal qi-
lish doimiy va hayotiy izlanishlarni talab etadi.

Oila pedagogikasini boshqa fanlar bilan aloqasi:

Oila pedagogikasi o‘sib kelayotgan yosh avlodni bar-
kamol inson qilib tarbiyalash uchun oilada beriladigan tar-
biyaning mazmuni, umumiy qonuniyatlari, tamoyil va me-
todlariga doir bilimga ega bo‘lmoq lozim. Oila pedagogikasi
umumiy pedagogikani bir tizimi bo‘lib u umumiy pedago-
gikani gonuniyatlari asosida yaratilgan.

Oila pedagogikasi quyidagi fanlar bilan alogada ofsib
ulg‘aymoqda: oila pedagogika fani: falsafa, sotsiologiya, iqti-
sodiyot, anatomiya — fiziologiya, psixologiya — pedagogika,
jtimoiy pedagogika, maxsus pedagogika, pedagogika tarixi,
pedagogik mahorat kabilar.

Komil inson tarbiyasi juda ko‘p qirrali va murakkab
bo‘lganligi sababli hamma fanlar unga ko‘makdosh bo‘ladi.

Buyuk alloma Abu Nasr al-Forobiy <«Talhizu Navomis»
(Aflotun qonuniyatlarini mohiyati) asarida inson kamolotini
falsafa fanining ta’sirida rivojlanishini shunday ko‘rsatgan
edi: «Yaxshi fazilatga ega bo‘lgan shahar aholisi eng baxtiyor
odamlar bo‘lishlari, qonunlarga ixtiyoriy bo‘ysunishini
ta’minlash uchun qonunlarni takomillashtirish, ulardagi
qoidalarni mustahkamlashdir»!.

Oila pedagogikasining tarixiy ildizlari.

Xalq donishmandlari oila muammosi va tarbiyasi hagqi-
dagi garashlari juda uzoq tarixiy ildizga egadir. Xalq og‘zaki
va yozma yodgorliklarida: maqol, hikmat, ertak, aytishuv-
larda oila, ota-ona, oilaviy bargarorlik o‘zaro munosabat ma-
salasiga alohida e’tibor qaratilgan.

Ota-ona behad bo‘ladi xursand,
Farzand bo‘lolsa munosib farzand!
Javhar Zamindar

Namozi bomdoddin keyin volidangni
Ziyorat qil va xizmatida bo‘l.
Rushtiy

Oila va undagi tarbiya usul, vosita va omillari ko‘proq
yozma pandnomalarda; Kaykovusni «Qobusnoma», «Saodat-
noma», Zahiriddin Muhammad Boburning «Boburnoman»si,
«To'ti shoxnoma», «Odobnoma» kabilarda oila muammosiga
doir masalalar ilmiy va nazariy, amaliy jihatdan asoslab
berilgan.

Mutafakkir va ma’rifatparvariami ijodiy faoliyatida oila
muammosi asosiy o‘rin egailagan. Buning sababi bo‘lajak oila

' Abu Nasr al-Forobiy. Nufuzli shahar ahvoli. T., 1998-y. 23-b.

pedagogikasi fanini mazmundorligini ta’minlovchi badiiy
adabiyot, san’at asarlari, millly meros va umumiy insoniy
qadriyatlardir.

Oila tarbiyasidagi bolalar hayotini to‘g‘ri uyushtirish,
ularni vaqtdan to‘g‘ri va unumli foydalanishning asosiy ga-
rovi ekanligini ota-onalar oz farzandlariga uqtirishlari lozim.
Oila tarbiyasi masalalari bo‘yicha maxsus Abu Ali Ibn Sino
«Tadbir al-manozil» nomli  asarini yozgan. Unda olim ota-
onaning bolalami tarbiyalashdagi vazifalarini yoritgan. Asarda
oilada ota-onaning vazifasi va burchiga va oila munosabat-
lariga to‘xtalar ekan, aynigsa, ota-onalarning oilada mehnat-
sevarligi bilan farzandlarini ham kasb va hunarga o‘rgatish
borasida muhim fikrlar bayon etadi.

Ibn Sino tarbiyaviy garashlarida oila va oilaviy masa-
lalariga keng o‘rin berilgan.

Ota oilada o‘z farzandlariga har tomonlama yurish-
turishda, nutq odobida, so‘z madaniyatida, o‘zaro muomala
jarayonida eng muhimi amaliy ish faoliyatida to‘g‘rilik va
haqqoniylik, samimiylikka namuna bo‘lmog‘i kerak. Oilada
farzand tarbiyasining to‘g‘ri yo‘lga qo‘yishning asosiy vositasi
uning ma’naviy olamida e’tigodni shakllantirish, deb hisob-
lagan edi olim.

Yusuf Xos Hojib «Qudatg‘u bilig» asarida oilaviy maishiy
turmush muammolariga ham katta e’tibor beradi. U Kishi-
larni uylanib, oila qurishidan boshlab, farzand tarbiya etish,
oilaning moddiy ta’minotini yuritishgacha bo‘lgan eng zaru-
riy vazifalarini birma bir bayon etadi. Ota-onalar nazoratida
bo‘lgan bolaning mas’uliyat hissi rivoj topadi. Shu sababli
ham bola tarbiyasida ota-onaning mavgeyi alohida ahamiyat-
ga egadir. Ular tanlagan to‘g‘ri yo‘l farzandlarining kelajagi,
kamaloti uchun nihoyatda muhim-dir. Jamiyatda farzandlari

hulq atvoriga qarab ota-onalariga baho berishni aytib ularni
ogohlantiradi.

Mirzo Ulug‘bekning garashlarida bolaning bilim olishiga
bo‘lgan qiziqishi havasini oshirishda u tarbiyalana-yotgan
muhit muhim o‘rin egallaydi. Shunday ekan, avvalambor,
bola tarbiyasida oila muhitini to‘g‘ri tashkil qilish darkor.

Unsurul maoniy Kaykovus «Qobusnoma» pandnomasida
o‘z farzanding sening haqingda qanday bo‘lishini tilasang,
sen ham ota-onang haqgida shunday bo‘lgil, nedinkim sen
ota-onang hagida ne ish gqilsang, farzanding ham sening
haqingda shundoq ish gilur, chunki farzand mevaga, ota-ona
mevali daraxtga o‘xshaydir» deb yoshlami ota-onasini hur-
mat qilishga e’zozlashga, mehr-oqibatli bo‘lishga da’vat eta-
di. Ota-ona o‘z farzandi uchun hatto o‘limga ham tayyor-
ligini ta’kidlaydi. Har bir farzand oqil va dono bo‘lsa, ota-
ona mehr-muhabbatini ado etmakdin bosh tortmaydi.

Muhammad Sodig Koshg‘ariy «Odob as-solixan» asarida
uylanadigan yigit nikohdan oldin uylanmoqchi bo‘lgan gizini
ko‘rmog‘i, uylanadigan qizining bokira bo‘lmog‘i hamda to‘rt
narsa umrda, qomatda, molda va nasabda yerdan past va
to‘rt narsada, husnda va jamolda, hulqda, adabda va iffatda -
yerdan yuqori bo‘lishi zarurligini, ta’kidlaydi. Bu fikr tur-
mushda tinch va totuv yashash, oilada er-xotin munosabat-
larida katta ahamiyatga ega.

Davoniyning fikricha: «Ota-ona bolaga jamiyatda mav-
jud bo‘lgan hulg-odob qoidalarini singdirishga, yurish-turish-
ga, yeyish-ichish, o‘z qilmishi uchun mas’uliyatni sezish,
shirinsuxan bo‘lish, yaxshilik, ezgulik kabi axloq qoidalarini
egalllashiga yordam berishi lozim». Rudakiy oilada bola
tarbiyasi, yosh avlod kamolotda ota-onaning burchi haqida
ham muhim fikrlarni ilgari suradi. Chunonchi, ruboiylari

zamonasidagi aksariyat odamlar, hatto ma’rifatli zotlar ham
farzardlarining tarbiyasiga e’tiborsizlik bilan garab, donish-
mandning bolasi johil bo‘lib qolayotganligidan afsuslanadi.

Buning uchun oila muhitida ota-onalar bilan bolalar
o‘rtasida o‘zaro hurmat bo‘lgandagina tarbiyada yaxshi
natijalarga erishi mumkin bo‘ladi. Inson tug‘ilgan paytidanoq
tarbiyaga muhtojdir. Uning ilk tarbiyachilari albatta, ota-
onasidir.

Ma’rifatparvar Munavvar Qorining «Qila a’zolari» nomli
darslikninig bo‘limlarida ota-onani hurmatlash, aka-uka qa-
rindosh urug‘ini e’zozlash kabi g‘oyalar alohida o‘rin egal-
laydi:

Kishining bor ersa ota-onasi
Ganimatdir unga olarning rizosi.
Xudoni qoshida gabul ekandir
Ota va onaning baloga duosi.

Oilada farzand dunyoga kelgandan boshlab oilaning ja-
miyat oldida javobgarligi kundan kunga ortib boradi. Chun-
ki o‘sib kelayotgan avlodning taqdiri ana shu muammoning
hal gilinishi bilan uzviy ravishda chambarchas bog‘langandir.

Abdurauf Fitrat 1916-yilda «Oila» nomli falsafiy asarini
yozgan bo‘lib, unda oilaviy hayotni islohotidan bahs yuritil-
gan va adib najot yo‘llarini axtarib xalglaming umuminsoniy
qardoshlik g‘oyasini targ‘ib etgan.

Fitrat oilani ijtimoiy vazifalari deb, «Avlod tarbiyasi»,
«Fikriy tarbiya», «Axloqiy tarbiya» kabi gismlarga bo‘ladi.

Insonning ma’naviy va aqliy xislatlarini, asosan, uning
olgan tarbiyasi, yashagan muhiti belgilaydi, deb hisoblagan.
Agar, yaxshi tarbiya insonning eng gimmatli boyligi bo‘lsa,

noto‘g‘ri tarbiya uning uchun chinakamiga baxtsizlikka,
hatto, halokatga aylanishini uqtirgan. Shuning uchun maktab
tarbiyasi bilan bir qatorda oila tarbiyasiga ham Katta
ahamiyat bergan. Oilada to‘g‘ri yo‘lga qo‘yilgan tarbiya
maktab uchun katta maktabdir va aksincha, oilada tegishli
tarbiya ishlari olib borilmasa, bu holda maktabning ta’lim-
tarbiya-ishini juda qiyinlashtirib qo‘yadi.

Oilada bola bilan tarbiyachi o‘rtasida juda yaqin va sa-
mimiy munosabat o‘zining tabiiyligi va oddiyligi, mazmun-
dorligi, iligligi, hech qanday rasmiyatchilikning yo‘qligi bilan
ajralib turishi lozim.

Oila odamzod o‘zining dastlabki ijtimoiy yo‘lini bosib
o‘tadigan eng muhim sohadir. Bunday oilada ota-onalar
bilan bolalar o‘rtasida ma’lum ma’noda izzat hurmat va
gildan ishonch kabi chegara bo‘ladi.

Oilada bolalarning o‘zga bir oilada yotib qolishiga hech
bir holda sira yo‘l qo‘ymasligi kerak, bola yotib qoladigan joy
aniq tanish va ishonchli bo‘lgan taqdirdagina istisno bo‘lishi
mumkin. Oilada farzand yaxshi tarbiyalansa, ota-onaning
baxti, yomon farzand esa ota-onaga kulfat keltiradi.

Oila va jamoatchilik hamkorligi yosh avlodni muvaf-
fagiyatli tarbiyalashning asosiy shartlaridan biridir, ota-ona
e’tiboriga oladigan alohida ahamiyat berish kerak bo‘lgan
narsa bolani yoshligidan boshlab biror-bir ishga o‘rgatish,
unga o‘ziga xos yumush berib, ishga odatlantirishdir. Vaho-
lanki, bola ham ish o‘rganadi ham jamiyatda, oilada o0°z
o‘rnini topishga harakat giladi. Bolada mehnatga munosa-
bat, ota-onasiga munosabati, oila a’zolariga nisbatan fikri,
dunyogqarashi o‘zgaradi.

Oila boshlig‘i ota-ona bola tarbiyasi hagida yetarlicha amaliy
va nazariy bilimlarga ega bo‘lishi kerak. Agar ularda yetarlicha

bilim ko‘nikma va malaka bo‘lmasa u oila a’zosiga ya’ni far-
zandlariga yaxshi tarbiya bera olmaydi. Oiladagi yomon tarbiya
fagat oilaning o‘ziga xos bo‘lmasdan balki qo‘ni-qo‘shni va
mabhallalardagi tarbiyaga ham salbiy ta’sir giladi.

Oila pedagogikasining ilmiy-tadqiqot metodlar:

[imiy tadgiqot metodlari ko‘proq oilaviy muammolarni
hal qilish magsadida tadqgiqotchilar tomonidan olib boriladi.
Oilaviy muammolarni o‘rganish dastlab manbalarga murojaat
etiladi, shu jihatdan dastlabki metod.

Adabiyotlarni o‘rganish metodi. Oila pedagogikasiga doir
adabiyotlarni o‘rganish jarayonida milliy va umuminsoniy
qadriyatlarni aks ettiruvchi, mutafakkir va ma’rifatparvar
pedagogik olimlarning asarlari, O‘zbekistonning iqtisodiy,
siyosiy va ma’naviyatiga doir adabiyotlar, O‘zbekiston Res-
publikasi Prezidenti I.A.Karimov asarlari risola va magqolalar,
pedagogik, psixologik, badiiy va ommaviy adabiyotlarni o‘r-
ganish.

Kuzatish metodi. Kuzatish adabiyotlarni o‘rganishdan
keyin boshlanadi. Kuzatishda ota-ona biror magsadni ko‘zda
tutib tashkil etadi. Kuzatish rejalashtiriladi, uning dasturi
tuziladi. Bunda kuzatish tezligi, soni, manzili, vaqti, vazi-
yatni kuzatish, materiallarni qayd qilish muddati belgilanadi.
Kuzatish muddatiga ko‘ra ikki turga ajraladi: gisqa va uzoq
muddatli kuzatish. Qisqa kuzatish obyektning kundalik
faoliyatidagi o‘zgarishlardan ma’lum xulosaga kelish. Uzoq
muddatli kuzatish-qo‘yilgan magsad, reja va dastur asosida
olib borilib, ma’lum ilmiy, yakuniy xulosaga kelinadiy Ku-
zatishning yakunini qayd qilishda kinosyomka, video yozuvi,
televideniya va boshqa texnik vositalardan foydalanish mum-
kin. Kuzatish metodidan to‘g'ri foydalanish o’quv-tarbiya

jarayonining samaradorligini oshiradi. Yangi ijodiy faoliyatga
boshlaydi.

Suhbat metodi. Tadgiqot mavzusining biror tomoni yoki
hodisalari hagida bilib olish magsadida ma’lum mas’ul
shaxslar bilan og‘zaki savollar berilib, ulardan axborot olish
jarayonidir. So‘roglar mavzu doirasida mantigan, mazmunli,
tartibli, aniq ifodasiga ega bo‘lishi lozim va uni to‘g‘ri yoki
noto‘g'riligiga qarab jadval tuzib natijasi aniqlanadi. Suhbat
metodi jarayonida intervyu ham olish mumkin. O°‘rinli,
mantiqan yuksak javoblar yoki noaniq javoblar magnit
lentalariga yozib boriladi va tahlil etiladi. Yozma javoblarni
ommaviy ravishda yig‘ib olish metodi anketa metodi deb
ataladi. Anketalar ishlab chiqish murakkab ilmiy jarayon.
Tadqiqot natijalarining ishonchliligi anketalar mazmuniga,
berilgan savollar shakliga, to‘ldirilgan anketalar soniga bog‘liq
bo‘ladi. Odatda, anketalar anketa ma’lumotlarini EXMda
go‘llab matematik statistika metodlari bilan ishlashga imkon
beradigan qilib tuziladi. Hujjatlarning yetarli darajada aniglik
bilan shunday tahlil qilinishi aniq pedagogik jamoalarning
real faoliyatidagi sababli bog‘lanishlari va bog‘ligliklarini
aniqglashga yordam beradi.

Pedagogik eksperiment. Har qanday ilmiy-pedagogik
tadgiqotning asosidir. Pedagogik eksperiment yordamida
ilmiy gipotezalaming ishonchliligi tekshiriladi, pedagogika
tizimlarining ayrim elementlari o‘rtasidagi bog‘liglik va
munosabatlar aniglanadi. Tabiiy eksperiment va laboratoriya
eksperimenti pedagogik eksperiment asosiy turlari hisoblanib,
ular ko‘pgina turlarga bo‘linadi. Tabiiy eksperiment sharoi-
tida yangi o‘quv rejalari, dasturlar darsliklar va hokazolar
odatdagi o‘quv rejimini buzmay turib tekshiriladi. Pedagogik
eksperiment — bu ham kuzatish, lekin u pedagogik jara-

yonning o‘tish sharoitlarini muntazam o‘zgartirish muno-
sabati bilan maxsus tashkil etilgan bo‘ladi. Pedagogik jarayon
aniqroq o‘rganish uchun eksperimentator o‘zi tashkil etgan
jarayonni kuzatadi. U pedagogik jarayoniga aralashadi, tar-
biyalanuvchilar bilan tarbiyachi faoliyatining muayyan sha-
roitlarini yaratadi. Pedagogik eksperiment dastlabki ma’lu-
motlarini, aniq sharoitlarni va o‘qitish usullarini yoki tadqiq
gilinadigan materiallami aniq belgilashni, shuningdek,
eksperiment natijalarini har tomonlama hisobga olishini talab
etadi. Laboratoriya pedagogik eksperiment ilmiy tagiqotning
qat’iy shaklidir. Juda keng pedagogik konteksdan uning mu-
ayyan tomoni ajratib olinadi, natijalari aniq tekshirib
borishga va o‘zgaruvchan Kkattaliklar o‘rnini almashtirishga
imkon beradigan sun’iy sharoit yaratiladi. Quyidagilar
pedagogik eksperimentning bosqichlari hisoblanadi: ekspe-
rimentni rejalashtirish, eksperiment o‘tkazish va natijalarni
sharhlash. Rejalashtirish eksperiment maqgsadi va vazifasini
belgilash, eksperiment natijasi ta’sir etuvchi omillar va ular
darajasining miqdorini aniqlashni, kerakli kuzatishlar soni,
eksperiment o‘tkazish tartibi, olingan natijalarni tekshirish-
metodlarini o‘z ichiga oladi. Eksperimentni tashkil etish va
o‘tkazish belgilangan rejaga gat’iy amal gilgan holda olib
borilishi kerak. Sharhlash bosgichida ma’lumotlar yig‘iladi
va gayta ishlanadi. Eksperiment o‘tkazish ishonchlilik tamo-
yiliga javob berish uchun quyidagi shartlarga rioya gilish kerak,
ya’ni:

1) tekshiruvchilar soni va tajribalar migdorining optimal
bo‘lishi;

2) tadqiqot metodlarini ishonchliligi;

3) farglarning statistik jihatdan ahamiyatliligini hisobga
olish.

Turli metodlarning samaradorligini va sifatini oshirishga
imkon beradi. Bunga matematika metodlarining hamda
hisoblash-yechish qurilmalari yordamidagi eksperiment nati-
jalarning pedagogikaga kirib kelishiga ham yordam-lashadi.
Odatda, o‘rtacha arifmetik miqgdor, modda, meridiana,
dispersiya, tanlab olinadigan to‘plam majmuyining o‘rtacha
kvadratik chetga chiqishi, o‘rtacha olingan giymat xatosi,
belgilarni tuzatish koeffitsiyentlari hisoblab chigiladi. llmiy
tadgigot natijalarini amalda qo‘lla-nishi. Tugallangan tad-
gigotda eng muhim narsa uning natijalarini amalda qo‘l-
lashdir. Mustaqil O‘zbekiston sha-roitida Yangi ilmiy bilimlar
juda tez to‘planib bormoqda. Biroq ularni amaliy ishga joriy
etish yo‘lida qiyinchiliklar ham borligi ko‘zga tashlanmoqda.

Bu qiyinchiliklar oiladagi tarbiya jarayonini takomil-
lashtirish usullari haqidagi bilimlarining ortib borishi bilan
ulardan foydalanishning faol imkoniyatlari o‘rtasidagi nomu-
vofiglikdan iboratdir. Shunday bo‘lsa-da, bu ulami joriy etish
yuzasidan magsadga muvofiq ishlar olib borishni istisno
etmaydi. Joriy etish jarayoni pedagogik tajribani takomil-
lashtirishga garatilgan foliyat deb garaladi. Shu sababli joriy
qgilinishi lozim bo‘lgan tavsiyalarga yuqori talablar qo‘yiladi.
Talablarning ilmiy asoslanganlik darajasi, ular mazmuni
aniqligi asosiy talablar qatoriga Kiradi. Talablar mazmunining
aniqligi pedagoglar bilan o‘quvchilaming mo‘ljallagan kuch
g‘ayrati mezonining to‘g‘ri baholashni nazarda tutadi. Joriy
etish butun bir tadbirlar kompleksi bo‘lib, u olingan xulosalar
hagida pedagogik jamoatchilikni xabardor gilishning yangi
o‘quv va metodik qo‘llanmalar yaratishning metodik yo‘l-
yo‘riq va metodik tavsiyalar ishlab chiqishni o‘z ichiga oladi.

Oila shajarasini o‘rgatish tahlil qilish metodi-pedagogika
hodisalari va faktlarini tekshirishda oilaning kelib chigish tarixi

mukammal va chuqur o‘rganmoq lozim. Oila Haqidagi ma’-
lumotni tahlil gilishda ta’lim qonuniga amal gilinmog‘i lozim.

Bolalarni oilada ijodiy qobiliyatini o‘rganish metodi-
oilada bolalarni ijodini hamda ularni turli-tuman ishlarini
o‘rganish va tahlil qgilish pedagogik tadqiqotning samarali
metodlaridan biridir. Iqtidorli bolalar aqgliy qobiliyatlari,
oilyjanob axloqiy qgiyofalari, estetik didlari, sinchkovliklari va
giziquvchanliklari ‘bilan ajralib turadi. Ta’lim gqonunida va
milliy dasturida pedagogika fani bolalar ijodining manbalari
va faktorlarini chuqur bilishga hamda ularni yanada taraqqiy
ettirish va takomillashtirishning to‘g‘ri yo‘llarini ko‘rsatib
berishga qaratilgan.

Statistika ma’lumotlarini analiz va sintez qilish metodi —
pedagogik tadqgiqot kerakli statistika ma’lumotlarini ma’lum
bir magsad bilan sistemali o‘rganish mustaqil O‘zbekistonda
Fan madaniyat, ta’lim — tarbiyani taraqqiy etishga salmoqli
hissa qushadi.

Anketalar metodi — oila a’zolari va bolalarni so‘rash
usuli bo‘lib, u oila jamoasining ma’lumotlari to‘g‘risidagi
kerakli ma’lumotlarni olish uchun wulaming fikrlari va
qarashlarini aniglash uchun va kasbga yo‘llashni belgilash
uchun maxsus formada ishlangan bo‘lmog‘i lozim. Anketada
ko‘zlangan maqgsadga muvofiq savollari bo‘lib, ularni
javoblaridan pedagogik natijalar kelib chigmog‘i lozim.

Mustagqil ish

Oila pedagogikasiga oid adabiyotlar ro‘yxatini tuzing!

I1 bob. OILADA BOLA TARBIYASI DAVLAT
SIYOSATIDAGI USTUVOR VAZIFALARDAN
BIRI EKANLIGI

Mamlakatimizda  ijtimoiy-igtisodiy va ma’naviy-ma-
aniy jabhalarda amalga oshirilayotgan tub islohotlar jara-
onida oila masalasiga e’tibor davlat siyosati darajasiga
o‘tarildi. Albatta, bu bejiz emas, chunki porloq ertamiznnng
imal toshlari oilada qo‘yiladi. Yurtboshimiz Islom Karimov
ytganlaridek: «Xalgimiz qadim-qadimdan oilani muqaddas
eb bilgan. Axir oila ahil va totuv bo‘lsa jamiyatda tinchlik
1 hamyjihatlikka erishiladi, davlatda osoyishtalik va bar-
arorlik hukm suradi. Qila farovonligi-milliy farovonlik
sosidir. Demak, mamlakatimizda oila farovonligini ta’min-
sh davlatimizning asl magsadidir.

Mamlakatimizda 1998-yilning «Oila yili» deb e’lon qili-
ishi va shu munosabat bilan «Oila manfaatlarini ta’minlash
orasida 1998-yilda amalga oshiriladigai chora-tadbirlar
)avlat Dasturi»ning qabul qilinishi va amaliyotga tatbiq
ilishi, Oliy Majlisning XI sessiyasida keng umumxalq
whokamasidan so‘ng «Oila Kodeksi»ning bir ovozdan gabul
ilinishi, Vazirlar Mahkamasining 1998-yil 2-fevraldagi 54-
li qaroriga binoan Respublika «QOila» ilmiy-amaliy Mar-
azining tashkil etilganligi hukumatimiz tomonidan oila
wrovonligi, tinch-totuvligi va barqarorligini ta’minlashga
o‘lgan e’tiboridan dalolatdir. o

Mamlakatimizda oila, onalik va bolalikni ijtimoiy muho-
faza qilish davlatimiz siyosatining ustuvor o‘nalishlaridan biri
ekan, u quyidagi asosiy yo‘nalishlarni o‘z ichiga gamrab
oladi:

— oilaviy munosabatlaring huqugqiy asoslarini takomil-
lashtirish, oila manfaatlari huquqiy himoya qilinishini tals
minlash, onalik va bolalik huquglarini muhofaza qilish;

— oilaning ijtimoiy manfaatlarini ta’minlash uchun
shart-sharoitlar yaratish, oila a’zolarining sog‘lig‘ini muho-
faza qilish va ta’lim darajasini oshirish uchun shart-
sharoitlarni yaxshilash;

— oilaning iqtisodiy manfaatlarini ta’minlash uchun
shart-sharoitlar yaratish, oilaning daromadlarini, oila a’zo-
larining ish bilan ta’minlash darajasini oshirish, ro‘zg‘or
yumushi va turmush sharoitlarini yaxshilash, kam ta’min-
langan oilalarni davlat tomonidan qo‘llab-quvvatlash;

— oilaning ma’naviy-axlogiy asoslarini va madaniy
manfaatlarini takomillashtirsh uchun shart-sharoitlar yara-
tish;

— oilaning sog‘lom, aql-zakovatli yosh avlodni tarbiya-
lashdagi rolini oshirish har tomonlama kamol topgan avlodni
tarbiyalashda oila va jamiyatning vazifalarini takomillash-
tirish;

— oila muammolarini ilmiy va ijtimoiy tadqiq, etish,
oila, xotin-qizlar va bolalarning iqtisodiy va ijtimoiy ahvolini
ko‘rsatuvchi statistika hisobotini to‘plash va takomillashtirish.

Darhagiqat, Vatanimiz mustaqilligining gisqa davri ichi-
da oila, onalik va bolalikni huquqiy manfaatlarini qo-nuniy
muhofaza qilish, fugarolaring huquqgiy madaniyatini oshi-
rish, oilaning ijtimoiy-iqtisodiy manfaatlarini ta’minlash, uy
mehnati va madaniy-maishiy turmush sharoitini yaxshilash,

ilaning ma’naviy-axloqgiy asoslarini takomil-lashtirish, ko‘p
olali, kam ta’minlangan, nochor oilalarni, nogironlarni,
arovchisiz keksalar, yolg‘izlarni, yetim-yesirlarni ijtimoiy
o‘llab-quvvatlash, oilada ma’naviy va jismoniy barkamol
1axsni shakllantirish borasida keng gamrovli ishlar amalga
shiriladi.

Darhaqgiqgat, oila a’zolarining huqugiy savodxonligi va
12’naviy madaniyatini shakliantirish, har tomonlama sog‘-
ym turmush tarzini qaror toptirish, oilaning ijtimoiy va
jtisodiy barqarorligi, farovonligiga erishish, cilada tadbirkor-
kni keng yo‘lga qo‘yish, nogironlikning turli ko‘rinishlarini
ldini olish chora-tadbirlarini belgilash, oilada komil insonni
irbiyalash, yoshlarni umuminsoniy va milliy qadriyatlar
wshtarakligida mustaqil hayotga tayyorlash tizimini yaratish
a amalga oshirish zamirida oila masalalari bilan shug‘ul-
inuvchi mutasaddi davlat va jamoat tashkilotlari, oila,
1ahalla, maktab va jamoatchilik hamkorligini mustahkam-
sh, oilada sog‘lom psixologik muhit yaratish zamirida
ilada ba’zan uchraydigan jinoyatchilik, nikohning bekor
ilinishi, giyohvandlik, nosog‘lom e’tiqgod, maishiy nopoklik,
xlogsizlikning turli ko‘rinishlarga yo‘l qo‘ymaslik Kkabi
1asalalar bugungi kunda oilalarni jamiyat talablari darajasida
1akllanishi uchun zamindir.

Mamlakatimizda adolatli, huquqgiy, demokratik jamiyat
urish jarayoni shahdam gadamlar bilan borayotgan bir sha-
ditda qonun ustuvorligini ta’minlash zamirida oila a’zola-
ning huquqgiy madaniyatini shakllantirish oila manfaatlarini
1’minlash borasida amalga oshirilayotgan ustuvor yo‘nalish-
iridan biriga aylanib goldi.

O‘zbekiston Respublikasi Oliy Majlisi tomonidan gabul
ilinayotgan Qonunlar, Prezident Farmonlari, Vazirlar Mah-

kamasining Qarorlari, oila-nikoh munosabatlari, xotin-gizlar
va bolalar huquglari bo‘yicha xalgaro konvensiyalar va
deklaratsiyalar va boshqa huquqiy hujjatlarning mohiyatini
chuqur anglash hamda o'z faoliyatlari jarayonida amal qi-
lishga erishish jamiyatning huquqiy savodxonligini oshirish-
ning garovidir. Buning uchun oilaning turli gatlamli a’zolari
huqugiy ongi va dunyoqarashi darajasini o‘stirish mexa-
nizmini ‘yaratish va amaliyotga keng tatbiq etish zarur.
Chunki, huquqgiy madaniyat darajasi yuksak jamiyatda oila,
ona, ota va bola huquq va burchlari hamma vaqt Kons-
titutsiya bilan himoya qilinib, oila ajrimlariga, oilada
uchraydigan shargona axloq normalariga zid sodir etiladigan
ba’zi xatti-harakatlarga yo‘l qo‘yilmaydi.

Bu borada davlatimiz tomonidan amalga oshirilayotgan
ishlar butun dunyo tinchliksevar xalglarning diggat-e’tiborini
jalb gilmogda. Jumladan, mustaqilligimizning qisqa davri
ichida respublikamizda inson huquglari bo‘yicha Milliy
Markaz, Oliy Majlis huzuridagi amaldagi gqonun hujjatlari
Monitoringi instituti, Adliya vazirligi qoshidagi huquqgiy
yordam ko‘rsatish Markazi, Oliy Majlisning inson huquqlari
bo‘yicha vakili-Ombudsmanning tashkil etilganligi oila, ota,
ona va bola huqugiy manfaatlarini himoya qilishga qaratilgan
muhim gadamlardir. Inson huquqlarini himoya qilish insti-
tutlarining asosiy magsadi oila deb atalmish kichik jamiyat-
ning huquqgiy madaniyatini oshirishga, ularning huqugiy
manfaatlarini himoya qilishdan iboratdir.

Mamlakatimizda oila huquglari xalgaro huquq norma-
lariga mos ravishda mvhofaza etilmogda. Mustagqillik yilla-
rida hukumatimiz tomonidan oila-nikoh munosabatlari,
xotin-qizlar va bolalar huquglari bo‘yicha xalqaro hujjatlar va
deklaratsiyalarining ratifikatsiya gilinishi buning yaggol

namunasidir. Jumladan, Inson huquqlari umumiy deklara-
tsiyasi (BMT Bosh Assambleyasining 1948-yil 10-dekabrdagi
217 ASH rezolutsiyasi), Xotin-gizlarning siyosiy huquglari
to‘g‘risidagi konvensiya (BMT Bosh Assambleyasining 1952-
yil 20-dekabrdagi 640-son rezolutsiyasi), bir xil giymatdagi
ish uchun erkaklar va xotin-qizlarga teng haq to‘lash to‘g‘-
risidagi (100) Konvensiya (XMT Bosh Konferensiyasining
34-sessiyasida 1951-yil 29-iyunda qabul gilingan), onalikni
himoya etishga qaratilgan (103} konvensiya (Jeneva, XMT
tomonidan 1952-yil 28-iyunda qayta ko‘rib chiqilgan),
bolalar huquqlari to‘g‘risidagi Konvensiya (BMT 43 Bosh
Assambleyasi tomonidan 1989-yil 20-noyabrda), fuqarolik
huquqlari va siyosiy huquglar to‘g‘risidagi xalgaro pakt
(BMT Bosh Assambleyasining 1966-yil 16-yanvardagi 2200-
rezolutsiyasi), xotin-qizlarga nisbatan kamsitishning barcha
shakllarini tugatish to‘g‘risidagi Konvensiya (BMT Bosh
Assambleyasining 1979-yil 18-dekabrdagi 34, 180-son rezolu-
tsiyasi), bolalarmning yashashini, himoyalanishini va rivojla-
nishini ta’minlash to‘g‘risidagi umumjahon Deklarat-siyasi,
boshqa mamlakatlarga bolalarni o‘g‘irlab ketishning fuqarolik
jihatlari to‘g‘risidagi Gaaga Konvensiyasi (Gaaga 1980-yil
25-oktabr), 1995-yilda Pekinda 4-Butunjahon xotin-qizlar
konferensiyasida qabul gilingan xotin-qizlarning ahvoli bo‘yi-
cha asosiy harakatlar dasturi mamlakatimizda oila, onalik va
bolalikni xalgaro huquq normalariga mos holda muhofaza
qgilish borasidagi dastlabki muhim qadamlardir, maqgsad har
bir fuqaroning, har bir oila a’zosining huquq-larini himoya
etilishini xalqaro huquq normalari doirasida yo‘iga qo‘yishga
erishishdir.

Oila a’zolarining huquqiy savodxonligi uning huquqiy
himoya qilinishi huquqgiy jamiyat barpo etishning negizidir.

Buning zamirida:

— aholi, shu jumladan, oila a’zolarining yosh tabaga-
larga mos huqugqiy bilim berish dasturlarini yaratish, huquqiy
ong va tafakkurini shakllantirishning samarali shakl va
metodlarini aniglash, bu borada noan’anaviy ta’lim-tarbiya
usullaridan keng foydalanish;

-~ o‘quv yurtlari, idora va tashkilotlarda huquqiy mavzuni
yorituvchi burchaklar, xonalar tashkil etish, huquqiy bilim
kunlari o‘tkazish, radio o‘quvlari uyushtirish;

- huqugiy mavzuga bag‘ishlangan ommabop risolalar,
gazeta va jurnal maqolalari, mutaxassis maslahatlarini chop
etishni kuchaytirish, ruknlar rang-barangligiga erishish;

- oila huqugi bo‘yicha mutaxassis kadrlar tayyorlash
tizimini takomillashtirish;

— joylarda baxt va nikoh uylari qoshida bo‘lajak kelin-
kuyovlar uchun maxsus o‘quv kurslari, «QOila» klublari, «hu-
qugiy maslahat» telefonlari tashkil etish va targ‘ibot-tashvigot
guruhlarini tayyorlash;

—oilalarda huqugiy bilim berishni takomillashtirishga
yordam beruvchi sotsiologik tadgiqot ishlari olib borish va
uning natijalari asosida metodik tavsiyalar ishlab chigish va
amaliyotga keng tatbiq etish, bu borada huqugni muhofaza
qilish tashkilotlari bilan boshqa mutasaddi davlat va jamoat
tashkilotlarining hamkorligini mustahkamlash kabi masala-
larga alohida e’tibor berish yotadi.

Jamiyatda yuz beradigan barcha of‘zgarishlar oilaga,
oiladagi ma’naviy muhit, uning ijtimoiy-igtisodiy, madaniy
darajasi esa jamiyatning ijtimoiy-igtisodiy va ma’naviy taraq-
qiyotiga ta’sir giladi.

Har bir davming o‘z dardi, talabi va ehtiyojlari bo‘ladi.
Mustagqillik odamlar va jamiyat taqdiriga taallugli juda ko‘p

imboqlarni yechib tashlash bilan barobar ma’naviyatimiz-
ing gator muammolarini ko‘ndalang qilib qo‘ydi. Aynigsa,
<log-odob masalalari katta ahamiyat kasb etib qoldi. Buning
ibablari ko‘p: bir tomondan, inson deb atalmish hayot
ltojisiga bo‘lgan munosabat o‘zgardi, uni azaliy va abadiy
ok ma’naviyat yo‘liga gaytarish rejalari tuzila boshlandi;
atta yoki kichik, yaxshi yoki yomon, ilg‘or yoki johil millat
o‘lmasligi, yomonlikning millati-yu, yaxshilikning chega-
1si yo‘gligiga ganoat hosil qildik: Inson o‘z millati an’ana-
i va umumbashariy qadriyatlar asosidagina kamolotga
rishishi qog‘ozda emas, amalda tan olindi; ikkinchidan,
)xta baynalmilalchilik, qog‘ozdagi xalglar do‘stligi g‘oyalari
damlar orasida uzoq, zamonlardan buyon shakllanib, rivoj-
inib kelayotgan birodarlik tuyg‘ulariga rahna solib qo‘ygani,
damlarning millat ajratmasligi uchun, bir-biriga mehrli-
gibatli bo‘lishi uchun urush yoki gahatchilik, zilzila yoki
ibiiy ofatlarni boshidan kechirishlari shart emasligi, ijtimoiy
dolat o‘rnatilgan joyda xalqlar va millatlarning chin insoniy
izilatlari gurkirab unishiga ishonch hosil gila boshladik.
yrim odamlarni aldash mumkin bo‘lsa ham millatlarni uzoq
|dab bo‘lmasligiga endi hamma tushunib yetdi.

Totalitar tuzum davrida respublikamizda sharqona gad-
yatlar asosida oilani barpo etish, shakllantirish va barqga-
ligini ta’minlashga yetarli e’tibor berilmadi. Oilani jami-
atning asosiy yacheykasi sifatida har tomonlama muhofaza
tish masalasi davlat siyosati darajasiga ko‘tarilmadi.

Xalgimizning axloq, andisha, sharm-hayo, halollik va
okizalik, inson qadr-qimmati to‘g‘risidagi tasavvurlariga zid
o‘lgan o‘zga madaniyat an’analari yoshlar ongi, dunyo-
arashi va shuuriga salbiy ta’sir etishi natijasida ba’zi salbiy
ollaming paydo bo‘lishi yuz berdi.

Milliy an’analar ma’naviy sog‘lom oilani barpo etadi.

Sog‘lom milliylik barq urgan joyda umumbashariy fazi-
latlamning qadriga yetish ham ortadi, millatlar o‘rtasidagi
do‘stona munosabatlar ham kamol topadi. O‘zimizga ham,
boshgalarga ham go‘zallik va odob timsoli bo‘ladigan kelin
tushirish odatimizni olaylik. Kamay-surnay sadolari yang-
ragan ko‘chada to‘y, shodlik, mahalla ahli to‘planadi. Agar
to‘y kechasini olib boradigan shilgim nasihatgo‘ylarning har
bir to‘yda takrorlayverib siyqasi chiqgan so‘zlarini €’tiborga
olmasak, quloglarmi kar qiladigan darajadagi baland parda-
larda ayuhannos ko‘taradigan ansambllarning «Bari gal», «Ey
sanam», «Qora ko‘z bo‘y-bo‘y», «Chakra-chakidan girad»,
«Guloyim» singari xonishlarini mustasno gilganda to‘ylarimiz
chinakam jamoatchilik ramzidir.

Turmushimizda shunaga vogealar ham uchrab turadi:
to‘y qiluvchining aholi nochorroq, hali uy-joy bitmagan,
ro‘zg‘orda kamchiliklar ko‘p, bolalar oyoqga turmagan.
Lekin u mahallani va yor-birodarlarni nahorgi oshga taklif
giladi. Shunda ba’zi birovlar «ahvoling shuku, topganingni
bola-chaqangga sarf qilsang bo‘lmaydimi?» degan fikrga
boradilar. To‘g‘ri, shunday gilish mumkin edi. Lekin men bu
oilaning kamtarona oshini xalqimizga xos kamtarlik va 0‘z
bolalarini jamoa orasiga olib kirib, ularda ko‘pchilik bilan
bahamjihat hayot kechirishga o‘rgatish deb bilaman. Nahorgi
oshga ketadigan sarf bilan ro‘zg‘orni batamom tiklab
bo‘lmaydi. Lekin biror kishi yoki oilaning obro‘si, insoniyligi,
milliy tuyg‘usi tiklanadi. Bu ham yaxshi fazilatlarni ro‘yobga
chiqarish va tarbivalashning o‘zbekona yo‘lidir. Men oz
boyligini va mavqgeyini ko‘z-ko‘z qilish niyatida qilinadigan
hashamatli to‘ylarni ko‘zda tutayotganim yo‘q. Bunaqa
isrofgarchilikka va manmanchilikka asoslangan to‘ylar obro*

mas, nafrat keltiradi. O‘zbek to‘y marosimlari hagida
apirsak, quda-andalaming nozik muomalalari, kelin va
uyovga ko‘rsatiladigan mulozamatlar, iliq, bordi-keldilarni
o‘rib, nihoyatda ta’sirlanib ketasan, kishi. Ko‘chani to‘ldirib
arnay-surnay sadolari ostida Kkelayotgan kuyov va uning
y‘ralarini tomosha qilish uchun yosh-yalang tashqariga
tiladi, derazalaming pardalari orqasidan kelinchaklar nigoh,
ishlaydi. Kelin darvozasi oldida ikki tomonga saf tortgan
arindosh-urug‘lar, qo‘ni-qo‘shnilar qo‘li ko‘ksida, ota ko‘z-
irida yosh qalgigan. Hatto <«kuyovning bo‘yi past ekan»,
kuyov sarig-mi?», <«kuyov baland bo‘yli ekan-a» singari
>‘zlaming mahalla oralab tarqalishida ham ajib bir hosiyat
or. Mahalla birgalashib kuyovga baho berayotgandek, uni
‘z farzandi qilib qabul gilayotgandek bo‘ladi. Mahalla shu
agiqadan boshlab bitta garindoshga ko‘payganday tuyuladi.
J shu mahallaning, shu ko‘chaning,‘qo‘yingki, hammaning
uyovi. Keyinroq biror joyda uni uchratib qolganda ham
kuyov» deb samimiy murojaat gilamiz. Ana shunday go‘zal
n’analarimizni ba’zan bachkanalashtiradigan qiliglar ham
aydo bo‘lib qolmoqda. Kuyov jo‘ralarining o‘ynab-kulib
aynota darvozasiga kelishi yaxshi. Lekin biroz «gizishib»
lgan yoshlarni haddan ortiq, qichgirishlarichi? Kuyov
)‘ralar qatorida avtobusni to‘ldirib keladigan «zumrasha»-
archi? Ayniqsa, darvozadan kirishdagi ur-to‘polonchi? Bu
unuklik va adabsizlikning alomati emasmi? Yoki nikohga
>‘nash paytida kelin uyi oldidan jilgan yengil mashinalarning
ignallarini qo‘shni mahallaga yetgudek muntazam chalinishi
lam madaniy bezorilikning bir alomati emasmi? Ajoyib
nilliy an’analarimizni bunday bema’ni zamonaviylash-
irishning oldini olsa bo‘ldi. Buning uchun mahalla ahli
naslahat chog‘i kelishib olishlari mumkin. Axir o‘zbek

xonadonlarida kechadigan har bir ma’raka tarbiyaviy yo‘na-
lishi bilan ajralib turadi-ku?

O‘zbek xonadonlarida asrlar mobaynida hukm surib
kelayotgan ertalabki kelin salom, kelinlarning barvaqt turib
hovli va darvoza oldilarini supurib-sidirib qo‘yishlari va keksa
gaynona-qaynotalarga nonushta tayyorlab, tavoze bilan choy
uzatishlari milliy ma’naviy qadriyatlarimizga yorqin misol
emasmi? Yaqginda bir oilaviy janjaiga guvoh, bo‘ldim.
Kuyovning o‘ta injig va tirnoq ichidan kir qidirish odatlarini
bir yogqa qo‘yib, yoshgina umr yo‘ldoshi oldiga qo‘yayotgan
talablarga quloq tutilsa, uning gaplarida ham jon borligi se-
zildi. Uning xotiniga e’tirozlari quyidagicha edi: «Ertalab
ishga ketayotganimda «yaxshi boring», kechqurun xizmatdan
gaytsam, «yaxshi keldingizmi?» demaydi. Biror qarindosh-
urug‘larim kelsa «xush kelibsizlar», ketishayotganda «yaxshi
boringlar» demaydi. Piyolaga choy quyib uzatmaydi, har
kimning oldidagi piyolaga sharillatib choy quyadi. Shim-
larimga vaqtida dazmol urilmaydi, oq ko‘ylagimning yirtilgan
joyini sariq ip bilan chatib qo‘yibdi» va hokazo. Ana shu
sabablar bahona yigit yosh bolali xotinini uydan haydab
yuborish arafasida ekan. Tkki tomonga nasihatlar qilindi.
Yigitning injigligi, noo‘rin gumonsirashi, «erkakcha» muo-
malasi, uy-ro‘zg‘or ishlariga aralashmasligi aytib o‘tildi. Rus
maktabini bitirgan Kelin tabiatidagi ayrim sifatlar ham
ko‘rsatildi. Biror jiddiy sababsiz buzilish oldida turgan oila
mahalla ogsoqgollari aralashuvi bilan saqlab qolindi. Katta-
larning aqlli maslahati yoshlarga malhamdek zarur. Agar ona
«xudoyo hovlisi qursin, seni ularga cho‘rilikka bermaganman,
saharda turma, sen borguncha kim supurgan bo‘lsa o‘shalar
supuraversin, o‘rgatib qo‘yma, ovqat gilishniyam bo'yningga
olma, qaynonang o‘lgur jodugar, onamnikiga boraman

lesang tog‘orada bir nima pishirib ham bermabdi, qurum-
og» singarigaplarni qizining qulog‘iga quysa, kelin tushgan
onadoniga mehr qo‘yarmidi?! Mayda gaplar to‘planib,
utun oila parchalanib ketadi.

Mustagqil ish

1. Onalik va bolalikni ijtimoiy muhofaza qilish haqgida
otsiologik so‘rovnomalar tashkil qilish.

2. Oila huquglari qanday xalqaro hujjatlarda muhr-
angan?

2.1. Oila - tarbiya maskani

Aynan shu maskanda o‘zaro hurmat, mehr-oqibat,
alollik, poklik, mehnatsevarlik, vatanparvarlik,/ inson-
rarvarlik  kabi oliy darajadagi qadriyatlar shaklilanadi,
vloddan-avlodga yetkaziladi. Shu sifatlar ona suti, oila
v'zolari mehri va namunasi bilan bola xulqi, xatti-harakati
nazmuniga singib boradi

Darhagiqat, Prezidentimizning «Tafakkur» jurnali bosh
nuharririning savollariga bergan javoblarida «g‘oyaga qarshi
aqat g‘oya, fikrga qarshi faqat fikr, jaholatga qarshi faqat
na’rifat bilan bahsga kirishish, olishish mumkin» degan
ikrlarini oila tarbiyasining metodologik asosi sifatida qabul
jilish zarur.

O‘zbekiston Respublikasi Oliy Majlisining IX sessiyasida
1abul qilingan «Kadrlar tayyorlash Milliy dasturi», «Ta’lim
o‘g‘risida»gi Qonunni ham oila ishtirokisiz amalga oshishi
numkin emas. Hayotning o‘zi ta’lim tizimi oldiga yosh

